
DITAELO LE TSHEDIMOSO
1. Lephephe le, le arotdwe ka DIKAROLO TSE THARO, e lego YA A, YA B le
YA C.
KAROLO YA A: Tekatlhaologanyo (30)
KAROLO YA B: KakaretSo (10)

KAROLO YA C: Dibopego le melao ya tShomiSo ya polelo  (30)
e Dithekniki tSa papatSo le khathune.
e TlotlontSu le tShomiSo ya polelo.
e Dibopego tSa lefoko.
e Temogo ya tShomiSo ya polelo ka tsinkelo.

2. Araba dipotSiso KA MOKA.

3. Thoma karolo YE NNGWE le YE NNGWE letlakaleng LE LEFSA.

4. Thala mothalo ka morago ga karolo YE NNGWE le YE NNGWE.

5. Dikarabo di nomorwe go swana le dipotsiso.

6. Tshela mothalo mafelelong a karolo YE NNGWE le YE NNGWE.

7. Hlokomela mopeleto le tthamo ya mafoko.

8. Nako yeo e akanywago ge go arabja lephephe le e ka ba ka tsela ye:

KAROLO YA A: Metsotso ye e ka bago ye 50.
KAROLO YA B: Metsotso ye e ka bago ye 30.
KAROLO YA C: Metsotso ye e ka bago ye 40.

9. Ngwala ka bothakga le ka mongwalo wa go balega.

Tokelo ya ngwalollo e ileditSwe Phetla

KAROLO YA A: TEKATLHAOLOGANYO

POTSISO YA 1

Bala ka go kitimiS8a mahlo, ka tsenelelo le tsinkelo ditSweletSwa tSa go ngwalwa le tSa
go bogelwa tSa ka tlase gore o tle o kgone go laetSa mabokgoni a go araba dipotSiSo.

1.1

Tokelo ya ngwalollo e ileditSwe

SETSWELETSWA SA A

PELE KA BASADI PELE!

Ge naga e keteka kgwedi ya basadi ke boikarabelo bja mosadi yo
mongwe le yo mongwe go Somisa dibaka tSeo ba di fiwago. Go basadi
bao ba rego ge ba bitSwa dikopanong ba ema ka maoto, ke re basadi
tiang maatla le tsebe gore lefelo la mosadi ga e sa le ka moraleng fela
eupSa ke moo a nyakago go ba gona. Katlego ga e tle go bao ba
nabilego maoto, e ya go bao ba e latelelago. Mosadi yo mongwe le yo
mongwe ke setShabelo le polokego ya ba lapa la gagwe. Ka lapeng le
lengwe le le lengwe, mma ke yena leSole la pele, ga a tShabe selo. Ge
lenaba goba sebata se lebane le lapa la gagwe, mma o re se thome
ka yena pele. 'Basadi bao le tllego mo lehono, le tla matlafatSwa ka
merero ya bophelo ka kakaretS8o gammogo le ya sedumedi. Re le
basadi ka borena, re swanetSe go lemoga gore mosadi ke motho, ka
gona o swanetSe go fiwa tthompho ya setho gore le yena a phele le
batho ba bangwe ka botho. Basadi, a re direng meSomo ya go
fapafapana mafelong ao a fapanego. Mehleng ya lehono basadi re a
dumelelwa go ka ba maphodisa, masole, bahlapetSi ba tsela,
bjalobjalo. Ga se mehleng ya maloba mola basadi ba bego ba iletSwa
meSomong ye e itSego.' Ye ke polelo ya Mdi. Maleka yo a bego a
kgobokantSe basadi motseng wa Mankweng, Turfloop ka la
16 Phato 2014.

Tiragalo ye e swarwa ngwaga ka ngwaga gomme e tsenelwa ke
basadi ba go tSwa Limpopo, Mpumalanga le Gauteng. Basadi ba tla ka
bontsi ba thekgilwe ke diputswa tSa bakgekolo. Ge e le moaparo ga re
sa bolela, setSo le sebjalebjale di apara kobo e tee. Mebala ke ya
letago fela. Gore o tle o bone gore basadi ba jele leSela, lebelela
hlogong. Moo gona o tla bona gabotse, ruri wa nwa meetse wa
kgolwa. Ba go tlema dituku ba ntshitse ka ga tShwene, ba meriri le
bona ba gana go phalwa. Ka holong go be go bonala mekgabiSo ya go
laetSa gore tiragalo ye ke ya batho ba bohlokwa. Dijo go be go
lokisitSwe tSa moseo, tSa segosi tSa phepo.

Mdi. Maleka ke mosadi yo a swerego thipa ka bogaleng. O matlafatSa
basadi ka go SomiSa diboledi tSe maatla go fetola maphelo a basadi
dikopanong t8a gagwe. Lenyaga matlafatSo go merero ya molao e tlile
ka ramolao MB Mokoena yo a kgwathilego maikutlo a basadi ge a ba
fahloSa ka tSa molao mabapi le kabo ya dithoto. Basadi ba lemogile
gore go hloka tsebo ka molao ruri go swana le go lema tShemo wa se
e hlagole.

TlhoriSo ya basadi e tlle ka modirelaleago Mdi. Mpho Tau yo a
hlohleleditSego basadi ka moka gore mabaka ao ba ikhwetSago ba le
ka gare ga ona, ba se a dumelele go fetola dimelo tSa bona tSa go ba
basadi ba go itshepa. Mdi. Mahadi Legodi, mmakgwebo wa go tuma
mo Limpopo o SikintSe basadi ka gore ba eme ka maoto ba thome
dikgwebo tSeo di tlogo hlola meSomo bafseng le go godisa ekonomi ya
profense.

Lefapeng la sedumedi, Moruti Maruma le Moruti Ndala ba emesitSwe
ka legoa la dikhorase le difela t8a go tumiSa le go leboga
Yogodimodimo. Moruti Ndala o otlolotSe ka botlalo ntlha ya gore tSeo
di sa kgonegego go batho, go Modimo di a kgonagala. O tSwetSe pele
ka go tiiSeletSa basadi gore ba tshepe Modimo ka ge e le
makgonatsSohle. Moruti Maruma yena o goeleditSe ka lentSu le maatla
a kgothat3a le go matlafatS8a basadi ka gore ba tsebe Modimo nako e
sa dumela. A botSa basadi ka tumelo le tshepo gore tSeo di bego di ba
tshwenya, ka maatla a Modimo di fediSitSswe, ge e le basadi ke
bafenyi.

Mdi. Maleka o lebogile basadi ka lethabo ka gore: 'Basadi, a re se
beng dikolobe tSa maSalelamorago, re swane le ditShaba tSe dingwe
re gatele pele. Masa a sele go SetSe kgwale go tshetshetha! Le
gopoleng gore go diega ga botShwene ke go gadima morago. Basadi
a re emeng ka maoto re bontSheng gore re na le bokgoni dilong ka
moka. A re thekganeng ka gobane tau tSa hloka seboka di Sitwa ke
nare e hlotsa.'

[Mothopo: Seipone 9-23 Lewedi 2014—Letl. 8]

40

45

50

55

60

1.1.1
1.1.2
1.1.3

1.1.5

Tokelo ya ngwalollo e ileditSwe

Tsopola sekapolelo sa mothofatSo go tSwa temaneng ya 1.

Efa dilo TSE PEDI teo basadi ba tlilego go matlafatdwa ka tSona.

Ka boripana akaretSa ponelopele ya gago mabapi le dipoelo tSa

kopano ye o lebeletSe maphelo a basadi. Efa dintlha TSE THARO.

Go ya ka polelo ya Mdi. Maleka temaneng ya 1, efa phapano gare
ga basadi ba go ya dikopanong le bao ba itulelago magaeng

a bona.

(a) Efa tlhaloSo ya seka seo se kotofaditSwego temaneng ya 2 go

ya le ka fao se diriSitSwego ka gona.

(b) Efa tlhaloSo ye nngwe ya sona seka seo.

Ka go otlologa hlatholla molaetSa wa modirelaleago o lebeletSe

temana ya 3. Efa dintlha TSE THARO.

Ka dintha TSE THARO hlalo$a seo se utollwago ke polelo ya

Mdi. Maleka ya mafelelo temaneng ya 5.

Na ke ntlha goba kakanyo fela gore lefelo la mosadi ga e sa le ka

moraleng? Thekga karabo ya gago ka mabaka A MABEDI.

Ka morago ga go bala ditemana tSe, phurolla maikutlo a gago

mabapi le polelo ya ramolao MB Mokwena.

Phetla

(2)

(2)

1.2 SETSWELETSWA SA B

NAGA E IKGANTSHA KA MAPHODISA A BASADI.
LELA LA GORE 'TSA ETWA KE YE TSHADI PELE DI WELA KA
LEOPENG,' LE HWILE
GE BA LE MOSOMONG BA NTSHA KA GA TSHWENE.

1.2.3

1.2.4

1.2.5

1.2.6

[Mothopo: www.google.co.za]

Efa seka seo se diriSitSwego setSweletSweng se sa B.

Ke eng sa go laetS8a gore basadi ba ba tSwelelago mo ke
maphodisa?

BapetSa diteng tSa setSweletSwa sa A temaneng ya 1 le t3a
setSweletSwa sa B.

Ke ka lebaka la eng go thwe naga e ikgantSha ka maphodisa a
basadi? Efa dintlha TSE PEDI.

Ke eng seo se dirwago ke basadi ba, se se lego kgahlanong le
ditumelo t3a setSo? Efa dintlha TSE PEDI.

Na o a dumela gore tSa etwa ke ye tshadi pele di wela ka leopeng?
Thekga karabo ya gago ka mabaka A MABEDI.

PALOMOKA YA KAROLO YA A:

Tokelo ya ngwalollo e ileditSwe Phetla

(1)

KAROLO YA B: KAKARETSO
POTSISO YA 2

BadiSiSa setSweletSwa se 0 yago go se akaretSa ka go kgoboketSa dikgopolokgolo le
dikgopolotlaleletSo tSe bohlokwa ka mantSu a gago. KakaretSo e ngwalwe ka mokgwa
wa temana ya mantSu ao a sa fetego a 90.

ELA HLOKO:

1. AkaretSa dintlha tSe bohlokwa tSeo di lebelelwago ge go fiwa maseleng a
NSFAS ka mantSu ao a sa fetego a 90.

2. Ngwala ka tsela ya temana.

3. Dintlha e be tSe 7.

4. BontSha palo ya mantSu mafelelong a kakaretSo.

SETSWELETSWA SA C

THUSO YA MASELENG YA NSFAS

NSFAS ke thuSo ya maseleng go tSwa go mmuso. Moithuti o adingwa maSeleng a go
ithuta yunibesithing goba kholetSheng ya mmuso mo Afrika-Borwa. Moithuti a ka
hwetSa diforomo tSa kgopelo ya maseleng a yunibesithing goba kholetSheng yeo a
amogetSwego go yona goba a ka etela wepesaete ya NSFAS. ThuSo ya maSeleng e
fiwa baithuti bao e lego badudi ba Afrika-Borwa. Baithuti ba swanetSe gore e be bao ba
hweditSego sekgoba yunibesithing goba kholetSheng ya mmuso. E swanetSe gore e be
bao ba Sitwago ke go lefela maSeleng a go tSwetSa dithuto tSa bona pele bjalo ka
ditShiwana, ditShiololo, bana bao batswadi ba bona ba hwetSago megolo ya fase goba
ba sa Some.

Diforomo tSa kgopelo ya maseleng a NSFAS di romelwa le dingwalo tSe bohlokwa tSeo
di ngwadilwego godimo ga foromo go swana le khopi ya pukwana ya boitsebiSo ya
moithuti le dikhopi tSa dipukwana tSa boitsebiSo tSa ba lapa la moithuti ka moka.
Dinomoro t5a mogala le atrese ya emeile di bohlokwa gore NSFAS e tle e kgone go
bolela le moithuti ge go hlokega. Nomoro ya akhaonte ya panka, lefelo leo batswadi
goba bahlokomedi ba moithuti ba Somago gona, ge ba sa Some goba ba hwetSa
maseleng a mphiwafela, go nyakega bohlatse. Go bohlokwa go laetS8a moo moithuti a
dulago gona.

Moithuti o fiwa maseleng a go lefela dithuto le go reka dilo tSe bohlokwa tSa go swana
le dipuku. Kgopelo ya thuso ya masSeleng e ka tsoSoloSwa ngwaga ka ngwaga ge
moithuti a tSweletSe gabotse. MaSeleng a ga se mphiwafela, baithuti ba swanetSe gore
ge ba feditSe dithuto tSa bona, ba SetSe ba le lefelong la moSomo ba busetSe mmuso
maseleng ao. Taba ya go kgahliSa ke gore tefelo ya maseleng ga e na tswalo.

MaikemiSetSo a magologolo a mmuso a go adima baithuti maseleng ke gore go se be
le moithuti yo a ikhwetSago a SaretSwe a sa kgone go tSwetSa dithuto pele ka lebaka la
tlhaelelo ya maseleng ka ge ka gabo ba hloka le pudi ya leleme le letala.

[Mothopo: Boitlhamelo]

PALOMOKA YA KAROLO YA B:

Tokelo ya ngwalollo e ileditSwe Phetla

KAROLO YA C: DIBOPEGO LE MELAO YA TSHOMISO YA POLELO

e Dithekniki tSa papatSo le khathuni.

e TlotlontSu le tShomiSo ya polelo.

e Dibopego tSa lefoko.

e Temogo ya tShomiso ya polelo ka tsinkelo.
POTSISO YA 3

LebelediSisa papatSo ye ya ka tlase gore o tle o kgone go laetS8a mabokgoni a
tlhathollo ya ditSweletSwa tSa go bogelwa ka go araba dipotsiSo.

SETSWELETSWA SAD

ETLA GA REPLACEMENT SHOP!
RURI O TLA PHELA GO SWANA LE PELE!

Kotsi ga se kgetho, fela
se bohlokwa ke go hwetSa
setho sa maitirelo ga
Replacement Shop.

Re hwetSagala gohlegohle

¥
% Mo Afrika-Borwa.

Etla o hwetSe leoto la

) maleba la go swana le la
f f i l w tlhago.

[Mothopo: www.google.com]

3.1 Ke molaetSa ofe woo mmapatSi a o fetiSetSago go babadi ba papatSo ye?
Kgetha karabo yeo e nepagetsego.
A Ka morago ga kotsi batho ba reke leoto la maitirelo ga Replacement
Shop.
B Ditho tS5a mmele ga di rekwe ka ge go se mo di hwetSagalago gona.
C Batho ba phele ntle le maoto a maitirelo ka morago ga go hwet3a kotsi.
D Leoto la maiterelo ga le gona mo nageng ya Afrika-Borwa.

Tokelo ya ngwalollo e ileditSwe Phetla

3.2 Tsopola polelo ya go hlohleletSa bareki. (1)
3.3 BontSha ka moo maoto a a mabedi a fapanago ka gona. (2)
3.4 Ka dintha TSE PEDI laet8a ka moo mmapats$i a diriitSego tShomiso ya

maatla a polelo ka go diriSa leswao la makalo. (2)
3.5 Ka mabaka A MABEDI hlaloSa molaetS8a wa go iphihla woo o tSweletSwago

ke papat$o ye. (2)
3.6 Na o a dumela gore lentSu leo le thaletSwego ke leSala? Fahlela karabo ka go

fa moSomo wa lona. (2)

[10]
POTSISO YA 4

Bala ka tsenelelo le tsinkelo khathune ye ya ka tlase gore o tle o kgone go laet3a
mabokgoni a tlhathollo ya ditSweletSwa tSa go bonwa ka go araba dipotSiso.

SETSWELETSWA SAE

Ke kgale ke emetse
thuso. Hlabirwa,
nthuse hle!

Ga o bone gore ke
sa le mogaleng,
ebile o tsena o se
wa kokota.

BATHO BA FETOSITSE DIOFISI DIPHAPOSI TSA BOIKETLO ...

[Mothopo: www.google.com]

4.1 Khathune ye e laet3a ...
Kgetha karabo ye e nepagetSego.

A go hlompha moSomo.

B  go ba le maikarabelo moSomong.

C  boikgafo moSomong.

D  go se hlomphe moSomo. (1)
Tokelo ya ngwalollo e ileditSwe Phetla

4.2 Tsopola lentSu leo le laetSago tthompho go ya ka setSo.
4.3 LaetSa phapano gare ga motho wa A le wa B.

4.4 Ka dintha TSE PEDI bontsha ka moo motho wa B a diridago maatla a
maemo polelong ya gagwe ka gona.

4.5 HlaloSa ka fao kalo ya khathune e utollago maitshwaro a basomi ba lefelo le
ka gona.

4.6 Utolla maikutlo a motho wa A mabapi le tiriSo ya ditho tS8a mmele tSa motho
wa B.

POTSISO YA 5

Bala ka tsenelelo le tsinkelo setSweletSwa se sa ka tlase gore o tle o kgone go laetSa
mabokgoni a kwes$iSo ya dibopego le melao ya tShomiSo ya polelo ka go araba
dipotsiso.

SETSWELETSWA SAF

Seapei o tSerwe ke monna wa senatla. Ge ngwana wa gago a nyalwa ke monna wa go
swana le yola ruri o a kgotsofala ka gore mokgonyana ke monnanna. Seapei a ka se
bolawe ke tlala monna wa gagwe ke seroto. Ke monna ka gore ke hlogo ya lapa ebile
o tseba khupamarama. Na Seapei o hweditse bjang monna wa mohuta wo? Sateel!
TSe ditaba re a di thabela ka gore ke mahlatse. Ga se mang le mang wa go hwetSa
monna wa mohuta wo. Se se laetSa gore Seapei le yena o na le mekgwa ye mebotse
ya go thabiSa monna wa gagwe. E sego kgarebe ya go itahlela monneng ka go hloka
mekgwa ye mebotse. ThereSo ke gore monna wa mmakgonthe o lebelela maitshwaro
a kgarebe pele a ka tSea sephetho sa go e nyala. Se se ra gore kgarebe e be le
maitshwaro a mabotse a tthompho le lerato gore lenyalo le kokote.

[Mothopo: Boitlhamelo]

5.1 LaetSa hlogo ya leina le, Seapei, o be o fe moSomo wa hlogo yeo.

5.2 Efa mohuta wa lediri leo le thaletSwego.

5.3 Na leina le: monnanna le tSweletSa kgatelelo ka tsela efe?

54 BontSha lelatodi la leina leo le kotofaditSwego o be o hlame polelotiriSwa ka

lona go laetSa kwesiso.

5.5 LaetS8a mohlala wa lehlathi la felo wo o diriSitSwego temaneng.
5.6 Ke ka lebaka la eng sehlophantSu seo se kotofaditSwego e le leamanyirui?
5.7 HlaloSa maikutlo ao a tiiSwago ke tiriSo ya lelahlelwa le le tSwelelago mo.

TiiSa karabo ya gago.

PALOMOKA YA KAROLO YA C:
PALOMOKA YA TLHAHLOBO:

Tokelo ya ngwalollo e ileditSwe

(2)

(2)

